
HEADLINES 
۔  ليفٹينٹ  گورنر  منوج  سنہا  نے  مہاراجہ  ہری  سنگه  نانہہ  خراج  عقيدت  پيش  کرتا  واں  انُ  ١
غی  تعليمی  اصلاحات  تے  سماجی  انصاف  نانہہ بے  مثال  کرار  دتو۔    

۔بکه بکه  وفود  نے  سرينگر  مانہہ  وزير  اعلی  عمر  عبدالله  نال  مُلاقات  کرغے  معاشی  تے   ٢
 ترقياتی  معاملاں  ور  گل  بات  کی  ہے۔ 

موں  کشمير  پوليس  نے  پوليس  سربراه  نلين  پربهات  غی  ہدايت  ور  بارہمولہ  مانہہ  اکن   ۔ج٣
 دہشت  گرد  غی  جائيداد  نانہہ  ضبط کيو  ہے۔ 

اہلکاراں  نانہہ  مرده  حالت  مانہہ  ديکها  جان   2۔  رام  بن  ضلع  مانہہ  جموں  کشمير  پوليس  غا ۴
توں  بعد  تحقيقات  شروع  ہوگئی  ہے۔    

ووں  تہاڑو  اج  جموں  مانہہ  منايو  جارہيو  ہے۔   11۔آيورويدا  بارے۵  
********************* 

LG MAHARAJA HARI SINGH 
واں  يوم  پيدائش  غا  موقع  ور     131ليفٹينٹ  گورنر  منوج  سنہا  نے مہاراجہ  ہری  سنگه  غا

سلسلہ  مانہہ  آپنا  ايک  پيغام  مانہہ  ايل  جی  موصوف  انُہاں  نانہہ  خراج  عقيدت  پيش  کيو۔  اس  
نے  کہيو  جے جموں  کشمير  رياست  گا  آخری  ڈوگره  حکمران  نے  مسبت  سوچ  غے  نال    

سماجی  تے  اقتصادی  طور  ور  لوکاں  نانہہ   بااختيار  بنان  غی  خاطر  بے  مثال  کم  کيو  ہے۔   
جناب  سنہا  نے کہيو  جے  مہاراجہ  ہری  سنگه  غی  آپسی  بهائی  چاره  تے  نيک  خيالات  نانہہ 

 ہميشہ  ياد  رکهيو  جے  غو۔ 
****************** 

MAHARAJA RALLIES 
اسے  دوران  ،  اس  موقع  غی  ياد  مانہہ  جموں  گا  بکه  بکه  علاقاں  مانہہ  ريلی  کڈی  گئيں،   

غے  نال  شرکت  کی۔شرکائ  نے  مہاراجہ  نانہہ  خراج     جن  مانہہ  لوکاں  نے  جوش۔و۔خروش 
عقيدت پيش  کيو  تے  تعليم، سماجی  انصاف  تے  انتظامی  نظام  مانہہ  انُ  غی  اصلاحات  نانہہ   
ياد  کيو۔  ان  اصلاحات  مانہہ  پرائمری  تعليم  نانہہ  لازمی  قرار  دينو  تے  کم  عمر  غی  شادی   

غی  حوصلہ  شکنی  واسطے  اقدامات  وی  شامل  تها۔ آکاشوانی  گا  خبراں  آلا  شعوبہ  سنگ  گل   
 کرتا  واں، کُجه  شرکائ  نے  اپنا  خيالات  گو  اظہار  کرتا  واں  اس  طرح  کہيو۔۔۔۔۔۔۔ 

**************** 
CM DELEGATIONS 

نال  مُلاقات  کرغے  معاشی     سرينگر  مانہہ  اج  بکه  بکه  وفود  نے  وزير  اعلی  عمر  عبدالله
تے  ترقياتی  معاملاں  ور  گل  بات  کی  ہے۔  سائنس  تے  ٹيکنالوجی  يونيورسٹی  گا  وائس   

چانسلر  نے  يونيورسٹی  گا  طالب  علماں  غی  پلائی  بہتری  بارے  چايا  گيا ا قدام  غے  متعلق   
وزير  اعلی  نانہہ  تفصيلی  جانکاری  دتی۔بعد  مانہہ  صنعت  و  تجارت  بارے  کشمير  غا  ا ک  وفد  

نے  تجارت  تے  کاروبار  نانہہ  بعادو  دين  غی  خاطر  جموں  کشمير  غی  صورتهال  ور     
تفصيلی  گل  بات  کی۔مُلاقات  غے  دوران  وزير  اعلی  نے  وفد  نانہہ  يقين  دوايو  جے  انُ  غی   

جلد  ہی  نميڑو  کرليو  جے  غو۔  طرفوں  چايا  گيا  معاملات  گو    
******************* 



BARAMULLA PROP ATTACHED 
جموں  کشمير  پوليس  نے  بارہمولہ  مانہہ  غير  قانونی  سرگرمياں  غی  روک  تهام  گا  قانون   

غے  تحت  ايک  مبينہ  دہشت  گرد  تيں  منسلک  رہائشی  جائيداد  نانہہ  ضبط  کرن  غی  کاروائی   
کی  ہے۔  يہ  کاروائی  پوليس  غا  ڈائريکٹر  جنرل  نلين  پربهات  غا  حُکم  ور  کی  گئی۔پوليس   

غے  مطابق  يہ  جائيداد  بارہمولہ  مانہہ  واقع  دو  منزلہ  رہائشی  مکان  ہے،  جہيڑو  ملزم  اعجاز  
نے  آئی  ہے  کہ  اس  مکان   احمد گنئی  غی  ملکيت  ہے۔  ابتدائی  تحقيقات  مانہہ  ياه  گل  سام 

نانہہ  مبينہ  طور  ور  دہشت  گرداں  نانہہ پناه  دين،  ضروری  مدد  فراہم  کرن،  تے  دہشت  گرد   
سرگرمياں  مانہہ  سہولت  دين  واسطے  استعمال  کيو  جے۔اس  واسطے يو  اے  پی  اے  غی   

 متعلقہ  دفعات  غے  تحت  کاروائی  کی  گئی  ہے۔ 
******************* 

KHAUF GANG 
ايک  اہم  کاروائی  غے  دوران  ايس  او  جی  جموں  نے  دہلی  تيں  خوف  گينگ  غا  ترے  مبينہ  

ساتهياں  نانہہ  گرفتار  کيو  ہے۔  گرفتار  افراد  مانہہ  کرنجيت  سنگه  عرف  گگُا  وی  شامل  ہے،   
جرائم  مانہہ  مطلوب  تهو۔پوليس  غے  مطابق  وه   جہيڑو  قتل  غا  معاملہ  تے   کئی  پر  تشدد   

ست  مہينہ   پہلاں  آر  ايس  پورا  آبزرويشن  ہوم  مانہہ  دو  پاکستانی  قيدياں  غے  نال  فرار  ہوو  
تهو۔اسی  کاروائی  غے  دوران  ايس  او  جی  جموں  نے  گينگ  گا  دو  ديگر  مبينہ  ساتهياں    

نانہہ  وی  دہلی  تيں  گرفتار  کيو  ہے۔  پوليس  نے  دسيو  کہ  گينگ  غا  نيٹ ورک  غا  بارا  مانہہ  
تحقيقات  جاری  ہے۔  اس  بارے  مزيد  جانکاری  ديتا  واں  ايس  ايس  پی  جموں  جوگيندر  سنگه   
نے  اس  طرح  کہيو۔۔۔۔۔۔۔    

********************* 
POLICE PERSONNEL DEAD 

بن  ضلع  مانہہ  گزشتہ  شام  دو  پوليس  اہلکاراں  غی  ايک گڈی  غے  اندر  مشتبہ  حالات     رام
مانہہ  لاش  لبی  ہے۔  يوه  واقعيو  بٹوت  تحصيل  گا  سنا  علاقہ  مانہ  زيارت  موڑ  غے  قريب   

بجے پيش  آيو،  جد  مقامی  لوکاں  نے  دواں  اہلکاراں  نانہہ  گڈی  غے  اندر   8تقريباً  رات  ساڈها 
بے  ہوش  ديکهيو۔  انُہاں  نانہہ  فوری  طور  ور  ضلع  اسپتال  رام  بن مانہہ  پجُايو  گيو  ۔  ليکن   
ڈاکٹراں  نے  انُہاں  نانہہ  مرده  قرار  دتو۔  مرن  آلا  اہلکاراں  غی  شناخت  ہيڈ  کانسٹيبل  فريد    

يعقوب  غا  طور  ور  ہوئی  ہے۔دوئے  ضلع  پوليس    احمد  تے  سليکشن  گريڈ  کانسٹيبل  محمد 
لائنز  رام  بن  مانہہ تعينات  تها  ۔پوليس  نے  موت  غی  اصل  وجہ  معلوم  کرن  واسطے  کاروائی  

شروع  کردتی  ہے۔  اس بارے  مزيد  جانکاری  ديتا  واں  ضلع  اسپتال  رام  بن  غا   ڈاکٹر    
 سودرشن  سنگه  کٹوچ  نے  اس  طرح  کہيو۔۔۔۔۔۔۔۔۔ 

********************** 
JAMMU AIRPORT EXPANSION 

کروڑ  روپيہ  غی  رقم  خرچ  کی    864جموں  ہوائی  اڈه  ور  ضروری  تعميراتی  کم  غی  خاطر
فی  صد  تعميراتی  کم  مکمل  کرليو  گيو  ہے  ۔اس  گل  غی  جانکاری  جموں    70جارئی  ہے  جت

ا  دائريکٹر  دويندر  يادو  نے  بوپال  تيں  آيا  ميڈيا  گا  وفد  نال  گل  بات  غے  دوران  ہوائی  اڈه  غ
دتی  ہے۔انُ  نے  کہی و جے  ہوائی  اڈه  نانہہ  مزيد  کهولن  غی  خاطر  کم  جاری  ہے  تے  اک    

عمارت  نانہہ  اس  سال  گا  نومبر  مہينہ  مانہہ  مکمل  کرليو  جے  غو۔  جس  تيں  بعد  جموں  تے  
کشمير  بشکار  ہوائی  خدمات  مانہہ   متو  سدهار  پيدا  ہوسکے  غو۔  بوپال  تيں  آيا  ميڈيا  غا    

وفد  نے  صنعت  تے  تجارت  بارے  ڈائريکٹوريٹ  غو  دورو  کيو  جت  اسٹينٹ  دائريکٹر  نے   
کروڑ  روپيہ    391ہزار  13مانہہجانکاری  ديتا  واں دسيو  جے  تجارت  غی  خاطر  جموں  صوبہ  



ہزار  نوکری  گا  مواقع   50خرچ  کيا  جا  چُکا  ہيں  جد  کہ  نوی  مرکزی  سيکٹر  سکيم  غے  تحت
فراہم  کيا  گيا  ہيں۔   

****************** 
AYURVEDA DAY 

ووں  آيورويد  تہاڑو    ،  کنونشن  مرکز  مانہہ  منايو  گيو  ۔اس  سال  غو    11جموں  مانہہ  اج 
موضوع ،  صحت مند  مستقبل  واسطے آيورويد ،  رکهيو  گيو  ہے  ۔  يوه  پروگرام  جموں  کشمير   

ڈائريکٹوريٹ  آف  آيوش  غی  جانب  تيں  منعقد  کيو  گيو۔  پروگرام  مانہہ  بہتر  صحت  بيمارياں   
انہہ  اجُاگر  کيو  گيو۔  اس   تيں  بچائو  تے  صحت  مند  مستقبل  واسطے  آيورويدا  غی  اہميت  ن

موقع  ور  آيوش  غا  ڈائريکٹر  ڈاکٹر  اجے  کمار  ٹکو،  ضلع  ميڈيکل  افسران تے  پيرا  ميڈيکل   
عملہ  وی  موجود  تها۔  اس  بارے  مزيد  جانکاری  ديتا  واں  ڈائريکٹر  آيوش،  ڈاکٹر  اجے  کمار  

ٹکو  نے  اس  طرح  کہيو۔۔۔۔۔۔۔    
******************* 

KISHTWAR SPORTS 
جموں  کشمير  مانہہ  کهيڈ سرگرمياں  نانہہ  متو  باهدو  دتو  جارہيو  ہے۔جس  غی  وجہ  نال   
کڑياں  نانہہ  کهيڈ  مقابلہ  مانہہ  بااختيار  بنان  غی  خاطر  اقدام  تيز  کيا  جارہيا  ہيں  ۔اوُاں   

سال    19شرما  نے  اج  کهيڈ  ميدان  چوگام  مانہہ   کشتواڑ  غا  ضلع  ترقياتی  کمشنر  پنکج  کمار
تيں  کہٹ  عمر  غی  کڑياں  واسطے  کرکٹ  مقابلا  منعقد  کران غی  خاطر  کم  گو  افتتاح  کيو۔   

ضلعاں  تيں  کهلاڑی  حصو  لے  رہيا  ہيں  ۔  ياد  ره  جے  ان  کهيڈ   7جس  مانہہ  جموں  صوبہ  گا
مقابلاں  سنگ  طالب  علماں  نانہہ  آپنا  ہنُر  گو  مظاہرو  کرن  گو  موقعو  فراہم  وے  گو۔اس    

 موقع  ور  بولتا  واں  کشتواڑ  گا  ڈپٹی  کمشنر  نے  مزيد  اس  طرح  کہيو۔۔۔۔۔۔۔ 
******************** 

JK FLORICULTURE 
کرن  آلے  پاسے  نمايا    جموں  کشمير  مانہ  پهُل  بانی  ہنُ  گرائيں  علاقاں  مانہہ  روزگار  پيدا

طور  ور  باندے  آرہيو  ہے  ۔اواں  بهدرواه  گا  گجدٹ  گراں  گا  کسان  ہنُ  مک  غی  رائی  بائی   
تيں  زياده  پهلاں  غا  باغيچہ  تيار  کرن  آلے  پاسے  اگے  بد  رہيا  ہيں  اواں  رفاکت  جسين  شيخ  

  4کنال  غی  زمين  ور  پهُل  بانی  گو  کم ش روع  کيو  ہے  سالانہ  30نامی  اکن  کسان  جس  نے 
لکه  روپيا  غی  رقم  کما رہيو  ہے  ۔  ذريعاں  نے  دسيو  ہے  جے  اس  گا  کم  تيں  متاثر    5توں

غے  نيڑے  دوجا  کسا ن  وی  ہنُ  پهُلاں  گا باغيچہ  تيار  کررہيا  ہيں  ۔اس     500ہوغے  تقريباً 
سين   کسان  نے  مزيد  جانکاری  ديتا  واں  اس  طرح  کہيو۔۔۔۔۔۔ سلسلہ  مانہہ  رفاکت  ح   

******************** 


